
NA LICU MJESTA

Pucnjava u Zenici, ranjena jedna osoba
Vozilom Hitne pomoći ranjena osoba prevezena je na Odjel urgentnog bloka Kantonalne bolnice Zenica

U zeničkom naselju Jalija, tačnije na sportskom igralištu, došlo je do pucnjave, saznaje “Avaz”.

Tom prilikom jedna osoba je ranjena, a brojne policijske ekipe su na terenu. Ekipa “Avaza” je na licu

mjesta, a cjelokupan prostor ograđen je policijskim trakama.

Brojni očevici ovog nemilog događaja komentiraju da je mladić, inače miran i povučen, ranjen, a da je,

navodno, ovom prilikom ispucano pet metaka.

Iz zeničke policije su izjavili za “Avaz” kako je došlo do upotrebe vatrenog oružja na adresi Jalijski put

broj četiri.

-Tom prilikom jedna osoba je povrijeđena, te vozilom Hitne pomoći prevezena na Odjel urgentnog

bloka Kantonalne bolnice Zenica - kažu iz policije.

Ističu da su sve raspoložive ekipe na terenu i rade na rasvjetljavanju ovog događaja, te da u ovom

trenutku nemaju više informacija.

Još nije poznato da li je zdravstveno stanje ranjene osobe životno ugrožavajuće.

